ПРОЕКТНА ЗАДАЧА
За конкурс за избор на идејно решение за пренамена на дел од градски плоштадво Кавадарци (амфитеатар и голема фонтана), подобрување на осветлувањето како и дополнување на плоштадот со зеленило и урбана опрема
               ОБЈЕКТ:  дел од градски плоштад во кавадарци (амфитеатар и  голема фонтана)
     ИНВЕСТИТОР:   ОПШТИНА КАВАДАРЦИ
1. ПРЕДМЕТ НА ЗАДАЧАТА : 
Предмет на оваа задача е централното градско подрачје односно постоечкиот градски плоштад со посебен осврт на амфитеатарот и големата фонтана која е непосредно до самиот амфитеатар.
2. ИМЕ НА ДОКУМЕНТ:   
 -Идејно решение за пренамена на дел од градски плоштад во Кавадарци (амфитеатар и голема фонтана), подобрување на осветлувањето и дополнување на плоштадот со земенило и урбана опрема
3. ГРАНИЦА НА ОПФАТОТ:
Просторот е ограничен со:
· Општинската зграда
· Објектот на хотел Балкан
· Објектот на Комерцијална банка-стара стоковна куќа
· Објектот на Стопанска банка
· Зградата на Домот на културата
4. НАМЕНА НА ПРОСТОРОТ СПОРЕД ДУП:

Градски плоштад,
Терцијални дејности

Јавни објекти

Зеленило

Подземни улици и паркинзи

5. ПРИЧИНИ И ЦЕЛИ НА ЗАДАЧАТА
Основна цел на конкурсот е избор на идејно архитектонско решение за пренамена на дел од плоштадот во Општина Кавадарци, односно постоечкиот амфитеатар и големата фонтана која се наоѓа веднаш до амфитеатарот.

Објектите кои се цел на оваа програма се изградени во 2010 година при последната реконструкција на овој дел од плоштадот и се лоцирани на источната страна во непосредна близина на поранешен хотел Балкан.

Во изминатиот период овие објекти се покажаа како проблем при екплоатација и одржувањето на плоштадот. 

Согласно навиките и потребите на граѓаните на Општина Кавадарци амитеатарот стана слепа точка на плоштадот бидејки не се користи и не ја остварува функцијата за која е наменет.
Големата фонтана која е поврзана со амфитеатарот се покажа како непрактично решение во поглед на тековно одржување и нејзина заштита од вандализам, поради специфичните елементи кои се изложени на постојано намерно и ненамерно оштетување. Поради честите механички оштетувања фонтаната во поголем дел од годината не работи и претставува опасност од повреди на граѓаните а поготово децата.
Постоечкото осветлување на плоштадот е доста слабо и не е соодветно согласно големината на просторот кој треба да го опфати.

На самиот плоштад е застапено ниско зеленило во мал обем а тоа е главната причина што граѓаните во топлите периоди од денот го избегнуваат самиот плоштад.
При изработка на идејното решение потребно е да се разработи предлог за пренамена на амфитеатарот и фонтаната согласно традицијата, потребите и навиките на граѓаните како и интересите на попатните минувачи и туристи.
Решението покрај својата функционалност и долготрајна одржливост треба да задоволи и естетски квалитети со вклопување во постоечкиот амбиент и не треба да ја наруши основната намена на овој простор како собиралиште на луѓе за време на собири, разни културно забавни манифестации, митинзи како и секојдневни средби на грѓаните.
Да се предложи подобрување на осветлувањето со поставување на нови канделабри и искористување на постоечките но да се внимава решението да не предизвика поголемо оштетување на постоечките изградени површини.

Во рамките на постоечкиот плоштад да се предвиди дополнување со нови зелени површини а поготово високо зеленило како и поставување на дополнителни елементи на урбана опрема како клупи, корпи за отпадоци, места за велосипеди, наткривања и сл.
Изборот на материјалите да биде направен што е можно поблизу до постоечките вградени материјали како и истите да се вклопат во околината. Воедно да се најде соодветна употреба на материјалите кои ке биде потребно да се отстранат заради реализација на предложеното решение.
Задолжително да се внимава на економската оправданост на решението.

Учесниците на конкурсот се слободни да ја прошират проектната задача во колку имаат несекојдневни и квалитетни идеи и истите да бидат проследени со издржано образложение.

Предложеното решение треба да се одликува со уникатност, одржливост и долготрајност на материјалите, високо ниво на иновативност, впечатливост и оригиналност.

Идејното решение задолжително да содржи апроксимативна предмер пресметка за чинење на изведбата и да ги задоволува сите прописи и нормативи за проектирање и урбанистичко планирање.
6. КОНКУРСНИОТ ТРУД ТРЕБА ДА СОДРЖИ:

· Поширока ситуација во контекст на целината на просторот
· Основи на објектите и предвидените содржини

· Карактеристични пресеци во доволен број заради подобра техничка интерпретација и разбирливост на решението

· Сите погледи на предвидените содржини

· Просторни претстави со непосредното опкружување (претстави од тродимензионален модел)

· На просторните модели детално да се интерпретираат применетите материјали 
· Текстуален дел со детален опис на концептот на предложениот дизајн, образложение на идејата на авторот, опис на применетите материјали, начинот на изведба и естетски карактеристики

· Апроксимативна предмер пресметка за чинење на изведбата

7. КРИТЕРИУМ ЗА ИЗБОР НА НАЈДОБРО РЕШЕНИЕ
· Почитување на програмските барања

· Издржливост и одржливост

· Оригиналност и репрезентативност на концептот

· Економичност на решението

· Креативност и инвентивност
· Современ третман на просторот

· Читливост на идејата на решението

· Врска на предложеното решение со окружувањето

· Задоволување на сите прописи и нормативни акти за проектирање и урбанистичко планирање
Општина Кавадарци преку доделување на наградa за најдобро решение ке изврши откуп на авторските права врз основа на добиените резултати од жири комисија формирана од страна на Градоначалникот.

Наградените и откупени трудови остануваат сопственост на Општина Кавадарци.

Наградените и откупени трудови можат да се користат во целина или во делови и преку изработка на основен проект ке бидат прилагодени на ситуацијата на теренот односно просторните и технички можности и ограничувања.

